
Samband ma vera!

Hedin Mortensen,
lggtingsmadur

Saman at halda var ei
okkum givid,

ti er so litid burturdr her
blivio;

tf enn vit tala, men ov litid
gera.

Samband mé vera!

Eg havi loyvt meer at broytt
siostu regluna i hesum gr-
indinum hja Hans Andriasi
Djurhuus. Hann skrivar, at
samhald ma vera. Men
samhald og samband eru
tveer sidur av somu sgk.
Feroyingar hava ein trygg-
leika og eitt samhald i
rikisfelagskapinum, sum
gevur okkum einanstand-
andi fortreytir fyri at skipa
eitt trygt, rikt og gott
samfelag fyri gll i hesum
landinum.

Men, sum Hans Andrias
sigur: saman at halda var ei
okkum givid. Vit klandrast,
slitast og bitast um smé-
lutir. Vit kjakast ar um ar
um vit skulu faa nakad av
skafti i rikisfelagsskapin-
um, ella vit fyrst skulu fara
ar rikinum.

Vid hvgrt kundu vit ynskt

okkum hasa fdlkaatkvgd-
una, so vit kundu sett propp
i fullveldismalio og farid
undir veruliga at byggja
land. Samtykt eina nyggja
styrisskipanarldg,  bygt
eldrabylio og barnagardar.
Privatisera almennar fyri-
tekur, men samstundis gkt
almenna virksemi & trivn-
adargkinum. Rationalisera
almenna bygnadin, leett um
skattabyrduna og endur-
nyggja buskapin.

Hoydal og Eidesgaard
tola ikki hvgnn annan,
samstundis sum badi sam-
bandsmenn og tj6dveldis-
menn meta samband og
loysing sum trudarspurn-
ingar. Hetta merkir, at
ongin breid samgonga er
mggulig i Fgroyum i dag.
Likamikid hvat vit velja, so
eru nastan lika négv énggd
sum nggd, og &drenn ngkur
loysn er framd, ja so er
helvtin lopin fra aftur.

Sambandshgvdingin
Rasmus Effersge yrkti um
ein av teimum farnu sjalv-
styrishgvdingunum sangin
“Fast stod i fonnum eitt
fjalladalsfylgi”. Fast standa
vit nG, tad faroyska fjalla-
dalsfylgid. Vit eru gll samd
um, at vit eiga sjalvradi, og
at vit eiga at ganga ta leid,
sum gevur grgnastu lidirnar
at ganga i. Men tey flestu
hava onga grandi tradan
eftir at sleppa oman i annad
lendi alt fyri eitt.

Vid hvert steingjast raes-
urnar, og vid hvgrt tanar so
freegt, at gongt aftur er.
Vandin er altid, at eitt
politiskt stérdyr loypir &
skalvin og feer alt fylgi eftir
s®r oman i ta glerstoyttu
skor. Vandamalio er, at
hetta litla fylgi i fonnini
slotar hvar sin veg burtur ur
kavanum. Hvgrjum skulu
faroyingar trigva, og hvarj-
um skulu vit fylgja?

Tann politiski sl6darin,
umenn hann er ikki so vl
holdadur, vil hava okkum at
loypa Gt i ein glerskalv.
Adrir vilja heldur loypa
hendavegin ella handaveg-
in, men fair vilja fara undir
at sléda eina gongda leid.
Tann gongda leidin krevur
nogva slodan, og er heldur
longri at ganga, men hon er
tryggari og kann sameina
okkum.

Ti henda &heitan a far-
oyingar, &drenn vit leypa
Utav og tynast sum sl6darin
reysti:

Tann sum vil frama, hann
gloymi ti ei sjalvur ser
sl6dir at bréta.

Velja vit eina foroyska
loysn, ja so sléda vit okkum
eina lagaliga ggtu, sum
snyr seg spakuliga igjgg-
num vallingarnar uttan at
taka ngkur 6rdd fyri. Sam-
bandsmenn mugu ganga
vid uppa, at getan leidir

fram at fullveldisflgttinum.
Men tey sjalvstyrissinnadu
mugu vidganga, at tad er
fult Gt demokratiskt og
loyviligt at stegda a adrenn
fullveldi og velja eina
skipan vid sjalvraedi innan
fyri rikismarkid.

Fyri Fgroya folk voni eg,
at vit i Sambandsflokkinum
saman vid gorum flokkum i
eini breidari semju kunnu
visa & skilagdoar og tryggar
sl6dir igjegnum kava og
gler, sum geva urslit og
trivna og avrik. Vit kunnu
t4 gevast vid keglinum og
grenjinum og personliga
klandrinum.

Samhald mé vera!

Vakur tonleikalgta i Vesturkirkjuni

Olavur Hatun

Seinasta sunnudag bjédadu
Nes Sdknar Musikkfelag
og Harmoniorkestrid GHM
til konsert bedi i Frio-
rikskirkjuni og i Vestur-
kirkjuni.

Mar bar tad til at hoyra
konsertina i Havn, og lat
tad verda sagt beinanvegin,
at hetta gjerdist ténleika-
lgta, sum t0 komst heim-
aftur fra vio rikadum sinni.

Martin Mouritsen var
leidari hja badum orkest-
runum, og hja honum vita
tonleikararnir seg at vera i
tryggum hondum. Nes
Soknar Musikkfelag legdi
fyri, og beinanvegin varn-
adist tu aftur, hvussu ha-
barsliga malmklangurin
hovar i einari kirkju. Sum
tann g6di musikkuppalarin
Martin er, havdi hann i

skranni lagt seg eftir ton-
leiki, sum hja orkestrinum
vekir ans fyri gédum ljéomi,
og tad er besta grundstadi
hja einumhvgrjum 1jomlidi
til framhaldandi menning.
Samanumtikid upplivdi td
her eina cantabile lgtu vid
tilkomnum og ungum spel-
arum, sum gevur gédar
vonir fyri framtidini hja
Nes Soknar Musikkfelag.

Ein fyribils haddarlgta
var tad, t4 i0 badi or-
kestrini sidan spaeldu sam-
an. Ljomurin vaks i sinum
veldi og gjerdist enn rikari,
t4 10 traeblasararnir komu
uppi.

Ta upplivdi her eisini,
hvussu val Vesturkirkjan er
egnad til sterri kirkjuligar
tonleikaframfarslur,  so
ramsattur korparturin er.

Yndisligt var at lita og
lyda 4, t& ungu systrarnar
Durita og Birita Lamhauge
Joansdgtur spaldu Haydn-
trio fyri tveer floytur og
bassklarinett saman vid
floytuleeraranum Katju
Volovelskaja. Harmiligt
fyri Bartal Nolsge Poulsen
at honum vegna sjuku
skuldi berast fra at spala
adra floytuna. Hinvegin var
tad at fregdast um, hvussu
lerarar og namingar a
hesari konsert voru felags
um at fremja tonleik &
hggum stigi. Millum tey
ungu i GHM sat Kenneth
Jones, sum i go6dari sam-
vinnu millum musikkskul-
an, Harmoniorkstrid GHM
og Havnar Hornorkestur
skapar nytt stgdi til tad
sl6d, sum landsmenn hans-
ara fyri honum hava lagt i

tonleikalivio i Havn. Eisini
er at nevna klarinettleeraran
Peder Riis-Jensen, sum
studlandi fyri sinar nsem-
ingar sat i frammaliga i
kirkjuni. Ikki er heldur at
forgloyma floytuleeraran
Andreu  Heindriksdottir,
dagligur leidari hja GHM,
sum hesaferd vegna gledi-
ligar umstgdur hevdi latid
starvsfelaganum  Martini
dirigentpinnin burturav.
Tad er ikki min sgk so
nagreiniliga at ummala or-
kesturtonleik; men eg
hugsi, at eisini tey, sum eru
meira fgr & hesum gki,
mundu taka undir vid meer i
teirri meting, at so vel-

l[jbmandi og musikalskt
gjegnumfart orkesturspel,
sum GHM framdi sum
seinasta tatt i hesari kon-
sert, hevur sjaldan verid at
hoyra her & landi. Martin
Mouritsen er tann fgddi
orkesturleidarin. Vid litil-
latnum [6tum og té vid
myndugleika fer hann latid
upp fyri tonleikinum og
samansjédad sina sannfar-
ing vid vid teir mgguleikar,
sum tey leikandi bera i ser.
Mar rann lgtan i huga, ta
Martin  vid sinum 65-
manna Fgroya Ungddms-
harmoniorkestri  bergtok
teir tdsund &hoyrararnar a
nordurlendsku  musikk-

skllaorkesturstevnuni i
Kolding 4 sinni. Hevdi
hildid, at slikt samanspel,
har landsins mest fram-
komnu ungu blasarar fingu
havi til i felag at menna seg
og at fremja tonleikalig
avrik, sum tey flestu annars
ikki hava hgvi til, matti
verid ein tattur at tikio
uppaftur i musikkskalans
arbeidi.

Men ta na alt var so vel
Ur hondum greitt til hesa
konsert, matti ti undrast 4,
at so Oskettid var farid um
prentadu skranna. Lagid til
“NU0 hvitna tindar fjgllum
&” gjerdi danska téna-
skaldid J.H. Nebelong og

ikki nakar Reinagle. Hans
Vidstein gjerdi lagid til
“Eitt litid fjallaland”, og
lagid til “Mitt fediland” er
ikki eftir Hans J. Hgjgaard,
men Petur Alberg. Enda-
malid vio skranni er jo at
vera &hoyrarunum til upp-
lysingar og skapandi lista-
folkunum til vidurkenn-
ingar; ti ma tann litli
parturin i fyrireikingunum
vera i lagi.

Men ténleikalgtan i Vest-
urkirkjuni hetta sunnu-
kvgldid 18. mars verdur to
sitandi i sinninum sum ein
sera vgkur uppliving.

Hitt musikalska méourmali

Eitt aftursvar
til Olav Hatun

Eyoun Andreassen

G63di Olavur! TG hevdi ngk-
ur ord til min um ein fyri-
lestur, i0 seinni vard prent-
adur i Sk&anum. TG mast
orsaka, at tveer vikur eru
gingnar. Eg @tladi alla tio-
ina at svara ter, og so kom
okkurt i vegin. Men her
kemur so svar mitt. Alt ov
stutt til eitt so viokomandi
evni, men langt kann eisini
vera ov langt.

Taer damdi ikki sumt, eg
hevdi frammi i grein mini
Kristindomur og kveda-
yrking i Skdanum fyri stutt-
um. Har visti eg 4, at hitt
gamla fgroyska kvgdingar-
og sanglagid var fyribeint
sum Urslit av einum med-
vithum virki innan kirkju
og skula. Vist var tad hetta
sum hendi, Olavur, og ta td
moétmeelir, gert t0 tad méti
betri vitandi. Hvi td ger tad,
kann eg bara gita um, men
onkrar grundir manst tu
hava.

Ta av gllum lerarum i
Faroyum veit, at fgroyskur
dansur ofta vid hardrendari
hond vard Gtihystur ar for-
oyskum skdlum vida um
landid. Hevur ta gloymt
tad? Og hetta sigur tu vera
ein hgpisleysan pastand hja
mear? Ert td blivin so
gloymskur, ella hevur td
onnur grindi??

Faroysk musikkfréalera
hevur ongantid lagt seg
eftir ti fgroyska tonleikin-
um. Her nevndi eg undan-
gongumenn sum Jogvan
Waagstein og Hans J. Hgj-
gaard. Teir dugdu ikki at
kvgda og dansa, og lggdu
heldur einki i tad. Eg segdi
einki um, hvat hesir badir
hava gjert, og hvat hevur
verid gjert i faroyskum
musikkpedagogikki. Négv
gott og positivt kann skriv-
ast um tad. Eg nevndi, hvat
ikki hevur verid gjert! Og
tad er eisini utslit av med-
vitnum vali. Er tad ikki so?

Eg skrivadi, at kirkju-
orglini beindu fyri ti gamla
sang og kvgdingarlagnum i
Faroyum. Eisini hetta sigur
th vera ein hgpisleysan pé-
stand, og eg spyrji meg
sjalvan, um ta ert vordin
tonadeyvur. Sjalvandi ert ta
ikki tad, men hvagrji eru so
grindini hja teer? T skriv-
ar: »At greipa kingosang og
kvegding soleidis saman, og
leggja orglunum til last, at
kvgdingarlagid skal vera
fario av lagi, tad er tad ikki

grundarlag til.« Feilurin vid
teer og @drum musikkpeda-
gogum er, at tit hava eitt
klaviatur skorad fast mill-
um oyruni, og at allir teir
ténar, tit hoyra, men sum
ikki passa & klaviaturinum

verda Utreinsadir. Hetta
veitst t0, og t6 faert td teg til
at siga ein setning sum
handan. Lat meg siga teer
eina sggu um hetta. Eg
hevdi min fyrsta sangtima,
ta eg sum 11 ara gamal kom
til Havnar at ganga i skula.
Leerarin var Hans J. Hgj-
gaard. | fyrsta timanum leet
hann okkum syngja eitt or-
indi Or einum sangi. Eg
valdi T4 eg verdi stérur.
Hetta var stuttligt, men stor
var undranin, ta eg og onk-
ur onnur bgrn fingu tey
bod, at vit ikki skuldu
koma aftur til sangtimarnar.
(Og tad var ikki av ti grund,
at eg var farin at gala enn).
Ti havi eg bara havt ein
einasta sangtima i ti
nyggju, stasiligu sangstov-
uni i ti nyggja Térshavnar
Kommunuskaula, id var tik-
in i nytslu jast hetta arid, i
1956.

Arid eftir fér eg { millum-
skulan, og sangleerarin nd
var Poul Eide. Hann gjerdi
tad sama sum Hgjgaard.
Allir dreingirnir skuldu
syngja ein sang einsamallir.
Hesuferd valdi eg | Vestur-
havi har liggur eitt land. Ta
allir hgvdu sungid, segdi
Poul Eide, at teir triggir
bestu skuldu faa premiu. Ta
hann kom yvir til bordid
hja meer, visti eg, at segan
for at endurtaka seg fra
arinum fyri. Eg hugdi ikki
upp og ivaogist ikki i, at

hann vendi ser til onkran
annan vid bordid, men ov-
farin kendi eg so, at hann
legdi eitt yankie bar i hond-
ina & meer. Tad var onnur
premia! Sum td veit, hava
badir hasir sangirnir visu-
lgg, og eg hevdi kvgdid!!
»Hatta var gott at hoyra,«
segdi Poul Eide.

I grein mini nevndi eg
sidani, at tad undrar meg, at
vit baedi hava ein 130-ara
gamlan lazraraskila og ein
landsumfatandi  musikk-
skula, id hvgrgin arbeidir
vid hesum fgroyska ton-
leikinum. Aftur her: eg
segdi einki um, hvat gjert
veréur & hesum skulum,
einans hvat ikki verdur
gjeort! Og tad er eisini vid
vilja, tad id ikki verdur
gjert. Eg veit veel Olavur, at
t0 altiud hevur havt ahuga
fyri dansi og kveding, men
er hetta ein lerugrein a
leeraraskdlanum og i mus-
ikkskdlanum? Eg eri sjalv-
ur leerari og av lerarafolki.
Abbi min i Havn var leerari,
baedi foreldur mini véru
leerarar . T4 leerdu leerarar at
speela orgul og violin og
sang. | progvio fingu teir
hesa vidmerking: »Kan
forestd kirkesang!« Og
summir helst, at hetta virki
kundu teir ikki ataka ser.
Tad var endamalio vid
undirvisingini. T4 spyrt,
hvat eg veit um musikkund-
irvisingina a leeraraskulan-
um, og nevnir Arna Dahl.
Kenni eg ikki Arna Dahl og
hansara megnarvirki a so
mongum gkjum? Ja vist,
men eg veit eisini, at hann
er ikki musikklerari!! |
stadin fyri ella kanska aft-

urat orglinum og violinini
leera neemingarnir vist heilt
nogv at spala gittara og
onnur instrument, sum
teimum hoévar. Tey lera
helst eisini badi um »klass-
iskan« ténleik og um tann
rutmiska. Men framvegis er
eingin musikklarari, id
kann hava fgroyska ton-
leikin sum fak. Og fyri ikki
at gera nakran firtnan, so
ivist eg ikki i, at tann ton-
leikafraleera, id verour giv-
in, er god. Eg tosa bara um
ta, id ikki verdur givin. Og
hvussu mangir leerarar i ti
faroyska musikkskulaverk-
inum geva fraleru um
henda tonleik, eg skrivi
um?

T hevai ein avisan pole-
miskan téna i tinum svari
til min, og ti fert ta aftur-
svar i sama ténalag. Men ta
eg vil fara aftur um tad, so
véru mini grindi at siga fra
einari undran um, hvussu
tjooskaparrgrslan og yrkj-
ararnir ta, toku alt hitt far-
oyska fram i sinum skald-
skapi at lovprisa, men
gloymdu hitt fgroyska mus-
ikalska moéourmalio. Eg
nevndi Jéannes Patursson
sum eitt undantak millum
tjooskaparskeldini, ti hann
so veel og medvitid valdi
ser fgroysk kvada- og
visulgg at yrkja til. Td
spyrt, um eg havi gloymt
allar hinar so sum IPG,
Kviviks Jégvan, Mikkjal &
Ryggi, Andras Samuelsen,
S. M. Zachariasen og fleiri.
Hyggur ta i Songbok Far-
oya Félks, so finnur ta ein
og annan sang hja hesum
og @drum yrkjarum, id eru
gjerdir til faroysk lgg. Ein,
tveir og kanska triggjar.
Jéannes Patursson hevur
fimtan! Og hann hevai ikki
verid & donskum folkahé-
skala! Og eg klikki ikki
nidur & danskar folkaha-
skalar, men undri meg,
hvussu kopierandi yrking-
arlagid mangan er i tj6o-
skapartidini: Tann kopier-
adi hevur ikki skyldina av
at verda kopieradur. Tann
nyggja feroyska mentanan
vard framborin & donskum
(og @drum) ténamali. Far-
oyingar foru at syngja um
hitt faroyska & malinum hja
Hans Arvesen og hinum
donsku og nordurlendsku
tonaskeldum. Joannes Pat-
ursson gekk eina adra leid.
At hetta skal vera at klikkja
nidur & nakran, er tveetl!
Tad var bara so.

Hetta landid ydjur av
musikarum, id kopiera ann-
an tonleik. Ein madur i
tydandi starvi innan far-
oyskt tonleikaliv greiddi i
Gtvarpinum i morgun fra,
hvussu teir strevadur vit at
faa eitt lag hja einum amer-

ikanskum rokkbdlki at sita i
teirra egna orkestri. Er
eingin kreativitetur til inn-
an tonleikin, spurdi eg meg
sjalvan. Um so er, so er her
ein stér uppgava har hja
musikkpedagogunum. Til
seinasta Prix Fgroyar vard
eitt ddmaralio uttanifra
bodsent at gera metingar
um fgroyska ténleikastigid.
Teir spurdu undrandi, um
ikki ein einasti toni var til i
Feroyum, i0 kundi takast
upp i og hoyrast aftur i
allari  hesi kopieringini.
Stgdan er tiverri tann, at
fert ta til ein ungan ella
halvgamlan rokkara i dag,
og spyrt eftir einum far-
oyskum tona, so stendur
hann sum kanus fyrst, og
heldur teg vera byttan. Sio-
ani fer hann at flenna. Og
tad ma for hundan hava
okkurt vid tonleikafraleer-
una onkustadni at gera.

Her & landi hava vit ti-
verri, og sum ikki einaferd,
sett danskar standardir, og
adopterad danska hugtakio
félkamusikkur, id sostatt er
komid at merkja eina amer-
ikanska musikkgenru. |
hinum Nordanlondunum
merKkir folkamusikkur
teirra egni musikkur. Vit
hava ein heilan Jazz- folka-
og blues festival & hvagrjum
ari, har ordid folkamusikk-
ur merkir hetta slagi av
amerikanskum (og donsk-
um) musikki. Tann egna og
tann veruliga félkamusikk-
in kalla danir helst etniskan
musikk. Tad havi eg hoyrt
nevnt her i Fgroyum eisini
um kvgding. Og undarligt
er tad i minum oyrum, ta
folk fara at nevna seg sjalvi
vid heitinum etnisk!

Einastadni fert td yvir um
mark, Olavur. Ta leggur
meg undir at hada dansifel-
agid Tgkum latt, har eg
skrivadi, at eg meira hoyrdi
kvgdingarkor enn faroysk-
an dans & upptgkum na i
tidini. Eg hevai ikki ser-
stakliga dansifelagid Tok-
um lett i huga. Eg hevdi
tad i huga, at vid tidini gerst
nastan allur faroyskur
dansur til kvgding i Kkori.
Dansifolkido byrjar grindi,
neaestan adrenn skiparin fer
hevi at skipa. Hann eigur
faa hgvi til at rdda dansin-
um eftir egnum tykki, men
skipingin verdur tikin av
honum, og hevur ta ikki
eisini mangan upplivad, at
um skiparin stedgar & eitt
bil, heldur restin av dansi-
félkinum fram at kvda, sum
um hann ikki var til? Hetta
leerdu abbar og ommur tey
ungu fyrr i tidini. Nua er
eingin at leera tey ungu slikt
0g mangt, mangt annad i
hesum musikkinum. Kann
tad vera ti, Olavur, at her

kundi verid bruak fyri einum
leerara. Til dgmis einum
musikklerara?

Men teir, i0 na virka,
kunna ikki brikast til hetta.
Tad er so sikkurt og vist.
Hvussu undirvisast skal,
spyrt td. Man ikki bera til at
undirvisa i gllum slggum at
musikki? | Kaustinen i
Finnlandi og & Voss i Noreg
verdur fralera givin &
heegsta stigi i folkamusikki.
Vid Musikkhaskulan i Oslo
er sjalvur Sven Nyhus pro-
fessari i folkamusikki. Alla
stadni beadi teoretisk og
praktisk fraleera. Runt um i
Svgriki verdur somuleidis
fraleera givin i musikkskul-
unum eisini i félkamusikki.
Hevoi tad verid eitt hugskot
at gjart eina ferd til hesi
sted? Um vitan, vilji og
hugur var, vildi eg hildio
tad kundi borid til! At
fraleera kundi verid eisini i
faroyskum félkamusikki.

At enda i grein tini gerst
td heldur patetiskur: T
spyrt meg: »Hvussu kann
mentamadur sum td avdika
slikan sjénarring, at vit ikki
& besta hatt skula Utblagva
okkum til at taka vid ti riki-
dgmi, sum vesturlendski
tonleikaarvurin er? (...) Og
hvussu hevur ta, Eydun,
sum alternativ til almennu
tonleikamenningina hugsad
teer at hava skeid fyri faroy-
ingar i, hvussu vit hava
sungid og kvadio her?«

Ikki havi eg grett eitt ein-
asta ordid um, at vit ikki
skula taka vid vestur-
lendska tonleikaarvinum.
Hvat meinar ti? Eg sum
eru Schubert elskari? Men
hvussu kunna vit taka vid
annans arvi, t4 vit hava
koyrt okkara egna arv fyri
bakka??

Feroyingar eru europear-
ar, og okkara mentan er
partur av europeisku ment-
anini. Har attu vit at verid
samdir. Men so skiljast
helst okkara meiningar. Eg
havi tad sjénarmid, at vit
ikki einans skula taka vid
europeiska tonleikaarvin-
um, sum tu malber teg, men
at vit eisini attu (og eiga)
eitt ikast at lata til henda
arv. Fgroyingar hava nakad
at leggja aftur at europeiska
mentanararvinum. Vit hava
bara ikki viljan, ella heldur
dirvid, at gera tad! Ta er tad
tryggari bert at taka imati.
Eg spyrji: Er tad ti, at tad er
skomm at vera fgroyingur?
Ella kanska ikki nog fint?



